
REZOLUTE

PER VLERESIMIN E VEPRIMTARISE SE KONTROLLIT TE LARTE
TE SHTETIT PER VITIN 2017

Kuvendi i Shqipérisg,

- Duke vlerésuar rolin e Kontrollit té Larté té Shtetit, si institucioni mé i larté shtetéror i
auditimit té jashtém né Republikén e Shqipérisé;

- Duke vlerésuar rolin e institucionit pér rritjen e transparencés dhe llogaridhénies né
pérdorimin e fondeve publike;

- Duke e konsideruar mjaft té réndésishém kété institucion pér nxitjen e pérdorimit me
efektivitet, eficencé dhe ekonomi té fondeve dhe pronés publike dhe duke nénvizuar nevojén
pér pérmirésime té métejshme né kété drejtim;

- Duke nénvizuar nevojén pér rritjen e shkallés sé zbatimit té rekomandimeve té KLSH-
Sé;

Vleréson veprimtariné e KLSH-sé pér vitin 2017 né kéto drejtime:

1. KLSH ka ushtruar veprimtariné né pérputhje me Kushtetutén, strategjiné e zhvillimit té
institucionit dhe kuadrin ligjor e rregullator.

2. KLSH ka realizuar misionin e tij kushtetues e ligjor, duke informuar Kuvendin, palét e
interesit dhe qytetarét, né ményré té vazhdueshme, té paanshme e té ploté, mbi
pérgjegjshmériné qgé tregojné institucionet dhe entet publike né pérdorimin e fondeve
buxhetore. Ky informim ka kontribuar né pérmirésimin e geverisjes dhe thellimin e luftés
kundér korrupsionit.

3. Né veprimtariné audituese, KLSH éshté mbéshtetur né standardet ndérkombétare té
auditimit, si dhe né parimet e INTOSAI-t dhe EUROSAI-t. KLSH ka béré pérpjekje té



vazhdueshme pér zbatimin e rekomandimeve té institucioneve homologe dhe mbikéqyrése
ndérkombétare, si Gjykata Austriake e Auditimit dhe Gjykata e Auditimit e Moldavise,
SIGMA, si dhe rekomandimet e Raportit té Progresit té Komisionit Europian.

4. Veprimtaria audituese e KLSH-sé éshté zgjeruar krahasuar mé njé vit mé paré, si né
drejtim té numrit té auditimeve, ashtu edhe té numrit té institucioneve té audituara.

5. KLSH ka vijuar harmonizimin e formave té ndryshme té auditimit, duke i dhéné
pérparési rritjes sé peshés sé auditimeve financiare, auditimeve té performancés dhe
auditimeve té teknologjisé sé informacionit. Né kété ményré, KLSH ka véné né zbatim
rekomandimet e rezolutés sé Kuvendit té vitit 2016, si dhe rekomandimet e BE-sé e SIGMA-
s. Peshén kryesore té auditimit vijojné ta kené auditimet e pérputhshmérisé.

6. Né auditimin e performancés u realizuan objektivat e parashikuar, si rritja e numrit té
auditimeve; rritja e numrit té subjekteve t€ mbuluara me kété lloj auditimi; rritja e numrit té
gjetjeve, konkluzioneve e rekomandimeve pér cdo auditim; rritja e rolit késhillues e
rekomandues té KLSH-sg; zbatimi i akteve rregullatore, duke sjellé pérmirésimin e cilésisé sé
auditimit.

Megjithaté, auditimet e performancés zéné ende njé peshé té vogél né veprimtariné
audituese, krahasuar me ato té kryera nga institucionet homologe té zhvilluara. Edhe cilésia e
kétyre auditimeve duhet té pérmirésohet mé tej.

7. KLSH ka realizuar rekomandimet pér ngritjen dhe konsolidimin e auditimeve té
Sistemeve té Teknologjisé sé Informacionit, duke rritur numrin e auditimeve té realizuara né
krahasim me planin, e cila ka sjellé rritjen e mbulimit me kété lloj auditimi. Konsolidimi i
kétij auditimi specifik mbetet sfidé pér KLSH-né, si njé kérkesé e kohés.

8. KLSH ka vijuar punén pér rritjen e dobisé sé rezultateve té auditimit, e cila vérehet né
kéto drejtime:

a) Gjaté auditimit, KLSH ka zbuluar parregullsi dhe shkelje financiare, me dém efektiv né
buxhetin e shtetit. Edhe kété vit, shkeljet mé té médha jané né fushén e menaxhimit té té
ardhurave dhe shpenzimeve té buxhetit, administrimin e pronés shtetérore dhe prokurimin
publik. Kjo tregon se éshté e nevojshme té rritet pérgjegjshméria menaxheriale pér té
garantuar njé sistem menaxhimi financiar dhe kontrolli sa mé efektiv.

b) KLSH, edhe pér vitin 2017, ka arritur tregues pozitivé té efektivitetit té auditimeve,
duke ruajtur njé raport té kénagshém midis shpenzimeve té institucionit dhe vlerés sé démit
ekonomik té zbuluar e té rekomanduar pér t’u zhdémtuar.

9. KLSH i ka kushtuar njé vémendje té posacme rritjes sé forcés rekomanduese té
institucionit pér pérmirésimin e gjendjes sé subjekteve té audituara. Pér gjetjet nga auditimi,
KLSH ka dhéné rekomandimet pérkatése né format e:

- shpérblimit té démit shkaktuar buxhetit;

- masave me karakter organizativ, administrativ e disiplinor;

- propozimeve pér ndryshim aktesh ligjore e nénligjore;

- kallézimeve penale.

Pjesa mé e madhe e kallézimeve penale konstatohet né auditimin e njésive té geverisjes
vendore, e ndjekur nga auditimi i aseteve dhe mjedisit. Né kéto kallézime jané ngarkuar me
pérgjegjési penale titullaré institucionesh, népunés té nivelit drejtues etj.

Rekomandon pér KLSH-né pér vitin 2018:
1. Objektivi kryesor i veprimtarisé sé KLSH-sé duhet té jeté nxitja e rritjes sé

pérgjegjshmérisé dhe transparencés pér pérdorimin me efektivitet, eficencé dhe ekonomi té
pasurisé publike, duke forcuar integritetin e institucionit dhe duke rritur besimin e publikut.



2. KLSH duhet té vijojé e té thellojé pérpjekjet pér forcimin e pavarésisé sé institucionit,
pér té siguruar auditime té paanshme dhe objektive.

3. Kryerja e veprimtarisé audituese né pérputhje me kuadrin ligjor e rregullator, si dhe me
standardet ndérkombétare té auditimit mbetet njé detyré e vazhdueshme e institucionit. Kjo
kérkon vijimin dhe thellimin e punés sé audituesve pér njohjen e legjislacionit dhe té
standardeve ndérkombétare té auditimit, té cilat jané né zhvillim. Gjithashtu, vijimi i
veprimtarisé trajnuese pér rritjen e kapaciteteve profesionale té audituesve éshté me réndési
né kété drejtim.

4. Metodologjia e auditimit duhet té zhvillohet e pérmirésohet mé tej. Né themel té saj
duhet té jeté auditimi me bazé risku, i cili ndikon né rritjen e eficencés sé veprimtarisé
audituese dhe té pérdorimit té fondeve publike.

5. Fokusi i veprimtarisé audituese duhet té jeté drejt rritjes sé peshés sé auditimit té
performanceés, pér shkak té rolit mjaft t& réndésishém gé ka ky lloj auditimi né rritjen e
efektivitetit, eficencés dhe pérdorimit me ekonomi té fondeve publike. Cilésia e auditimeve té
performancés duhet té pérmirésohet mé tej, duke thelluar analizén e riskut, duke njohur mé
miré standardet ndérkombétare té auditimit, duke rritur kapacitetet profesionale té audituesve
etj.

6. Njé detyré e réndésishme mbetet thellimi i auditimit té teknologjisé sé informacionit,
népérmjet konsolidimit dhe pérdorimit té elementeve té tij né auditimet e pérputhshmérisé,
financiare dhe té performancés.

7. Pérmirésimi i cilésisé sé auditimit éshté njé detyré e vazhdueshme e institucionit, pér té
rritur dobiné e tij. KLSH duhet té konsolidojé Sistemin e Menaxhimit té Cilésisé, i cili
pérfshin kontrollin e cilésisé dhe sigurimin e cilésisé. Kontrolli i cilésisé duhet té
konsolidohet, népérmjet zbatimit me korrektési té kuadrit ligjor e rregullator. Ky kontroll
duhet t& mbéshtetet nga sigurimi i cilésisé, té kryer nga persona gé nuk kané marré pjesé né
procesin e auditimit.

8. KLSH duhet té forcojé ndjekjen e zbatimit té rekomandimeve, népérmjet pérmirésimit
té procedurave brenda institucionit dhe forcimit té bashképunimit ndérinstitucional. Rol té
réndésishém ka kétu bashképunimi me Komisionin pér Ekonominé dhe Financat, népérmjet
informimit progresiv mbi shkallén e zbatimit t&¢ rekomandimeve nga subjektet e audituara.

9. Me gjithé rritjen e konsiderueshme té transparencés né publikimin e rezultateve té
auditimit, KLSH duhet té fokusohet mé shumé né drejtim té pércjelljes profesionale dhe té
kuptueshme té mesazhit té auditimit te palét e interesuara dhe gytetarét. Kjo do té ndikojé né
rritjen e impaktit té raportimeve té KLSH-sé, duke zgjeruar bazén e pérdoruesve té tyre.

10. Zbatimi i rekomandimeve té KLSH-sé pér pérmirésimin e kuadrit ligjor e rregullator
éshté i réndésishém pér té pérmirésuar administrimin e fondeve e pronés publike, si dhe pér té
thelluar luftén kundér korrupsionit. Me réndési té vecanté éshté rekomandimi i KLSH-sé pér
hartimin dhe miratimin e ligjit pér pérgjegjésiné materiale.

11. KLSH duhet té ndjeké me pérparési shlyerjen e detyrimeve té prapambetura té
papaguara si nga subjektet publike, ashtu edhe nga tatimpaguesit, duke synuar reduktimin e
tyre.

12. KLSH duhet té ndjeké, gjithashtu, zbatimin e rekomandimeve pér shpérblimin e
démit, duke synuar gé e gjithé vlera e démit ekonomik té arkétohet né buxhetin e shtetit.

13. Kuvendi nxit KLSH-né gé:

- té thellojé dhe té pérshpejtojé procedurat e auditimit mbi privatizimin e hotel “Dajtit”
nga Banka e Shqipérisé, pér té rritur transparencén e kétij procesi dhe pér té forcuar
pérgjegjshmériné pér zbatimin e ligjit;

- té kryejé me pérparési auditimin e thelluar né drejtim té ndikimit né mjedis gé kané disa
sektoré té vecganté, si koncesionet pér ndértimin e hidrocentraleve, aktivitetet minerare etj.;



- té kryejé auditimin e procedurés sé prokurimit pér ndértimin e rrugés Rréshen-
Kalimash-Kukés-Moriné;

- té ndjeké me pérparési arkétimin né buxhet té démit ekonomik té shkaktuar nga
Autoriteti i Mbikéqyrjes sé Lojérave té Fatit apo edhe institucione té tjera, né té cilat KLSH
ka zbuluar déme té konsiderueshme.

Miratuar né datén 19.7.2018



